· O programa da materia de Lingua galega e literatura di:

· “Para premiar as actitudes, a colaboración activa co GNL, equipo de normalización e dinamización lingüística, poderá supoñer ata un punto positivo na nota da avaliación de acordo coas indicacións do profesor coordinador

Algunhas preguntas básicas:

· Que é o GNL?

· É un grupo ou equipo formado por alumnado e profesorado que pula por facer máis normal e vivo o uso da lingua galega no centro.

· Como?

· Deseñando actividades de fomento do uso culto da lingua, como certames (tarxetas do Nadal, Ben Veñas Maio, letras galegas, ...), campañas de difusión de efemérides (carteis conmemorativos) e reivindicativas (17 de maio, ...), iniciativas que procuren o coñecemento e uso popular do idioma (concurso de fraseoloxía Xoga e Gaña, cartas amorosas do San Valentín, ...); colaborando con outras entidades (ANPA, vicedireción, biblioteca, ...) para a promoción social da lingua (abril dos libros, saídas culturais, representacións teatrais, ...); traballando para a publicación anual da revista Cartafol, aberta a todo o alumnado e demais membros da comunidade educativa; asesorando a quen o precise para a utilización correcta do noso idioma (impresos, comunicados, ...); redactando cartas de agradecemento ou de queixa por actitudes sociolingüísticas das que temos constancia (profesorado, empresas da nosa contorna, medios de comunicación ...); provocando mediante suxestivas propostas a reflexión en e sobre a nosa lingua (cartas ao director, ideas para mellorar o instituto, ...); cavilando en facer unha película, en aproveitar mellor o caderno de bitácora, en estimular o coñecemento, valoración e uso da nosa lingua e en moitos e moi diversos proxectos máis que precisan de xente nova.
· Cando?

· Vémonos todos os luns, ás 18:30. Estamos canto tempo poidamos e queiramos. A saída, como a entrada, é libre.

· Onde?

· En principio na aula 18, despois subimos á aula multimedia.

· Por que?

· Porque temos unha lingua e unha cultura dignas de seu.

· Para que?

· Para sentir unhas raíces, para estar no mundo con identidade propia, para participar nun proxecto aberto e común, para deixar pegada do teu paso polo instituto, para o que queiras, mesmo para gañar ese ata un punto máis, pero ollo!, se fuches unha vez do GNL has ser do GNL para toda a vida.

